
GATRA SUNGKAWA




Titiang kagiat pisan, kadi kasander krébék tatit
tengahing rahina mireng gatra Aji Dé Nurdjana
sampun antaka tan kari nyeneng maurip. Ta kabaos
ring téléponé, ragané séda ring kapal terbangé sadurung
pacang matulak saking Bandara Adi Sucipto, Yogyakarta
nuju Palu, Sulawesi Tengah.

Daweg nerima téléponé punika saking arin titiang I
Gusti Ketut Adi Dewantara, ajin titiang sampun matulak ka
Denpasar. Ragané ngadirin pembukaan Musikalisasi Puisi,
Anggara 3 Agustus 2010. Turmaning ngawit benjang dados
juri Dramatisasi Puisi, Buda--Wrespati, 4-5 Agustus 2010
ring margi Hayam Wuruk, RRI Denpasar.

Semeng punika galah dauh jam 07.30 Wita, kulawarga
agung merajan gedé Jero Tengah lepug bintit. Mersihin balé
gedé turmaning masang étéh-étéh lanang-lanangé. Istrin
istriné nyiapang toya kumkuman, toya asem muang banten
sesaji. Mawinan gatra pacang digelis rauh layoné. Tukang
rumput digelis nyukur padang ring natar. Para sameton
muang kulawarga sagét wenten nyelang korsi ring bale
banjar. Wénten masang tenda ring natar.

Wénten babligbagan sareng Jeng Hésty Murdjani
ring Yogyakarta maring telepon. Cutetné layon Aji Nurdjana

